
Izvještaj sa jesenjeg sastanka Vijeća EURACT-a održanog

od 08. do 12. oktobra 2008. u Larnaki, Kipar
Poštovane kolege, 

Dužnost mi je da vas obavijestim o aktivnostima Vijeća na sastanku u Larnaki. 

Mjesec dana prije sastanka, poslala sam Vijeću izvještaj o aktivnostima u oblasti porodične medicine i zdravstvenog sistema uopšte u Bosni i Hercegovini.
Aktivnosti sa sastanka Vijeća EURACT-a

Domaćin sastanka je bio dr Philios Phylaktou, nacionalni predstavnik za Kipar.
Sastanku su prisustvovali nacionalni predstavnici iz 33 države, 5 predstavnika je odsustvovalo iz opravdanih razloga, dok je u Češkoj u toku izbor novog nacionalnog predstavnika. 
Petominutne prezentacije u vidu jednog slajda, pod nazivom “5-minutes 1 slide presentation”, izlagali su:
1. Smiljka Radić: Leonardo EURACT kurs organizovan na lokalnom nivou
2. Nataša Pilipović Broćeta: Leonardo EURACT kurs u Bosni i Hercegovini
3. Paula Vainiomäki: Da li je potrebno da EURACT ima počasne članove?

4. Bernhard Rindlisbacher: Švicarski Katalog obrazovnih ciljeva u oblasti dodiplomskog obrazovanja
5. Mladenka Vrcic-Keglevic: AMEE – Asocijacija za medicinsku edukaciju u Evropi
6. Mladenka Vrcic-Keglevic: Akreditacija i re-akreditacija. Prezentacija vodiča – potreba analize u porodičnoj medicini?

7. Jan Degryse: “Povratak u budućnost” – refleksija svjetskih promjena na porodičnu medicinu. 

Prezentacije se mogu naći na  www.euract.org.

Rad Komiteta

· Komitet za dodiplomsku nastavu (BME-committee)
Komitet je kompletirao  rad na temu „Rano izlaganje kliničkoj praksi u Evropi”, koji će se štampati u časopisu European Journal of General Practice (EJGP).  Dalje aktivnosti na istu temu odvijaće se i tokom 2009-te godine. 
Druga aktivnost Komiteta je priprema workshop-a za Wonca konferenciju u Bazelu, 2009. (Predložena je tema „Kako možemo promijeniti našu školu”).
Ostale aktivnosti do narednog sastanka Vijeća su: 
1. korigovanje web stranice koja se odnosi na dodiplomsku nastavu, s obzirom da je zadnja korekcija obavljena 2004. godine. 
2. definisanje core curriculum-a u porodičnoj/obiteljskoj/opštoj medicini za dodiplomsku nastavu.
· Komitet za specijalističku nastavu (Specific Training committee)
Aktivnosti, koje su započete nakon sastanka Vijeća na Malti i koje će se odvijati i tokom ove godine su sljedeće: 
1. Izvještaj o istraživanju u oblasti Javnog zdravstva i orijentacije u zajednici
Donesena je odluka da se definiše orijentacija u zajednici u oblasti primarne zdravstvene zaštite, potom da se formira grupa pitanja na koja će odgovoriti članovi Vijeća u cilju sakupljanja informacija o trenutnoj situaciji u evropskim državama. 
2. Preliminarni rezultati analize specijalističke nastave u porodičnoj/obiteljskoj/opštoj medicini u Evropi

Prvi korak u analizi je revidirati pitanja upitnika za specijalističku nastavu, 
s obzirom da su neka pitanja preopširna, a druga nisu primjenjiva u 
specijalističkoj nastavi. 
3. Izvještaj o istraživanju u oblasti re-edukacije u porodičnoj/obiteljskoj/opštoj medicini u Evropi


Sakupljeni su preliminarni rezultati istraživanja, naredni korak je 



sprovođenje finalnog istraživanja. 
4. Izvještaj o dopuni podataka o Komitetu za specijalizaciju na EURACT Web-page
Predloženo je da se na navedenoj stranici dizajnira dio sa podacima o svim istraživanjima koja je Komitet do sada obavio i to hronološkim redom, kao i da se svake druge godine „apdejtuje“ upitnik o specijalističkoj nastavi.  
5. Prijedlozi za prezentaciju na WONCA konferenciji 2009. godine u Bazelu
Izvještaj o  specijalizaciji kao i o re-edukaciji na nivou

porodične/obiteljske/opšte medicine u Evropi će biti prezentovani na Wonca Konferenciji. 
6. Izvještaj o implementaciji Leonardo EURACT kursa na lokalnom nivou


Tokom trogodišnjeg perioda (2004-2006.) edukovano je 1064 doktora. 


Tokom 2008. godine edukaciju je završilo 370 polaznika. 
· Komitet za kontinuiranu medicinsku edukaciju i profesionalni razvoj (CME/CPD committee)
1. Analizirani su rezultati ocjenjivanja međunarodnog workshop-a „Doživotno učenje u porodičnoj/obiteljskoj medicini”, kojeg su organizovali Udruženje porodičnih doktora na Malti i EURACT-ov Komitet za kontinuiranu medicinsku edukaciju i profesionalni razvoj i koji je održan u toku sastanka Vijeća EURACT-a na Malti. Globalna ocjena svih učesnika kursa je visoko pozitivna. 
2. Diskutovalo se o workshop-u na temu Akreditacioni upitnik u oblasti kontinuirane medicinske edukacije i obnova licence u porodičnoj/obiteljskoj/opštoj medicini, održanom na Wonca Konferenciji u Istambulu. Zaključeno je da se nastave aktivnosti na usavršavanju upitnika i njegovoj distribuciji članovima Vijeća, a u svrhu sticanja kompletnog uvida u kontinuiranu medicinsku edukaciju/profesionalni razvoj u evropskim državama. 
3. Komitet će do narednog sastanka Vijeća, odrediti temu i sadržaj workshop-a za WONCA konferenciju u Bazelu, 2009. 

· Komitet za usluge članovima EURACT-a (Member Services Committee)
Komitet je obavijestio prisutne da će se naredni Assessment kurs održati u mjestu Algavre, Portugal u novembru, 2009. Termin održavanja će se odrediti do sljedećeg sastanka Vijeća, u maju, 2009. 
Novi Leonardo kurs pod nazivom “Leonardo Advanced” održaće se prvi put u 2010-oj godini, a probna verzija kursa pod nazivom Leonardo 2 održan je na Kipru, prije sastanka Vijeća, u trajanju od dva dana. .
Rad Task Force grupe – Performance Agenda Group
Rad grupe je definisan na Malti i predstavlja nadgradnju Edukacione Agende, čiji će rezultat biti Perofmance Agenda, tj. Vještine i način rada porodičnog doktora, kao i evaluacija tih vještina. Rad se odvijao u dva dijela, plenarni dio i rad u malim grupama. U toku plenarnog dijela istaknute su smjernice kako nastaviti aktivnosti, koje su započete na Malti. Vijeće je nastavilo rad u 6 malih grupa, u kojima su elaborirani slučajevi iz prakse koji se odnose na sposobnosti porodičnog doktora opisane u Edukacionoj Agendi za porodičnu/obiteljsku/opštu medicinu. Takođe su navedene i metode procjene ovih sposobnosti. 
Tokom rada Vijeća održana je i jednodnevna Konferencija porodičnih ljekara na Kipru. Teme programa su bile edukativnog karaktera, zatim praktičnog karaktera kao i prikaz porodične/obiteljske/opšte medicine na Kipru i planiranje promjena. Konferencija je imala za cilj da podstakne implementaciju promjena u oblasti edukacije iz porodične/obiteljske medicine, s obzirom da iz te oblasti medicine ne postoji organizovana specijalistička nastava na Kipru. Diplomirani doktori imaju jedino mogućnost da porodičnu/obiteljsku medicinu specijaliziraju u inostranstvu. Asocijacija porodičnih/obiteljskih doktora na Kipru zajedno sa Komitetom za kontinuiranu edukaciju i profesionalni razvoj u EURACT-u bili su nosioci održavanja Konferencije.  
Leonardo kurs u Bosni i Hercegovini
Želim da vas obavijestim da se drugi Leonardo kurs na lokalnom nivou održao u Foči, 19. i 20.09.2008. godine, u organizaciji Katedri porodične medicine Medicinskog fakulteta u Banjaluci i Foči. 
Predavači su bili dr Verica Petrović, dr Suzana Savić i dr Nataša Pilipović Broćeta iz Banjaluke. Kurs je pohađalo 12 polaznika iz Gradiške, Bijeljine, Foče, Bratunca, Sokoca i Gacka, nakon čega su uručeni sertifikati za predavače i polaznike. 
Ovom prilikom želim da naglasim da u izvođenju Leonardo kursa u Bosni i Hercegovini, svi predavači su volonteri, učesnici ne uplaćuju kotizaciju, sertifikat je logovan od strane EURACT-a. 






    Predstavnik BiH u Vijeću EURACT-a







Nataša Pilipović Broćeta 

Banja Luka, 25.01.2009.

